
USAID-i ndihmon Kompanitë maqedonase për veshmbathje  të bashkohen me 

blerës nga BE 
 
 
Më shumë se 20 kompani maqedonase për veshmbathje u takuan dhe diskutuan për 
kontrata eksporti me shtatë blerës nga Mbretëria e Bashkuar, Austria dhe Gjermania në 
evenimentin e parë të kompanive për veshmbathje Maqedoni - BE Biznesi për Biznesin 
(B2B). Në grupin e blerësve bënin pjesë Topshop, Monsoon, Triumph, BMB Clothing, 
Whistles, Archive Design dhe Albiro, të cilët janë të interesuar për zgjerimin e 
asortimenteve të tyre bazë me prodhime të kompanive maqedonase për 
veshmbathje. Projekti për konkurrencë i USAID-it organizoi këtë eveniment në 
bashkëpunim me Qendrën holandeze për Promovimin e Importit nga vendet në zhvillim 
(CBI), Bashkëpunimin Teknik Gjerman (GTZ), Programin Zviceran për Promovimin e 
Importit (SIPPO), dhe Lidhjes maqedonase për tregti me tekstil (TTA).  
  
“USAID-i ndihmon Maqedoninë për tu bërë më konkurruese në ekonominë globale. 
Nëpërmjet Projektit për konkurrencë, ne mbështesim iniciativat e tilla siç është 
evenimenti Biznesi për Biznesin, për të ndihmuar kompanitë e Maqedonisë për 
veshmbathje në arritjen e niveleve dhe vlerave më të larta në tregjet e BE. Me rritjen e 
eksportit, jo vetëm që do ruhen vendet e punës në këto kompani, por do gjenerohen 
edhe vende të reja pune,” tha Michael Fritz, Drejtor i Misionit të USAID-it. 
 

"Industria maqedonase për veshmbathje është duke shkuar më lartë se PBS (CMT) (pres-
bëj-stolis “cut-make-trim”) dhe drejt prodhimit të veshmbathjeve me një vlerë më të 
lartë. Që kjo iniciativë të ketë sukses është e domosdoshme të identifikohen dhe të 
ndiqen tregjet e reja. Ky eveniment, B2B, që afron blerësit e ri potencial nga Mbretëria 
e bashkuar dhe vendet e tjera, është një katalizator i tranzicionit drejt një pakete të 
plotë të prodhimeve.", tha Natasha Sivevska, Drejtor Ekzekutiv i Shoqatës për Tregtinë e 
Tekstilit.  

 
Projekti për konkurrencë punon nga afër me kompanitë maqedonase në sektorin e 
veshmbathjeve, përpunimit të lehtë dhe në sektorin e teknologjisë së informacionit dhe 
komunikimit (TIK) për të ndihmuar sektorët e lartpërmendur në identifikimin e blerësve të 
rinj dhe në përmbushjen e kërkesave të tyre specifike. Projekti mbështet pjesëmarrjen e 
kompanive në panaire dhe evenimente B2B, përmirëson produktivitetin, ndihmon në 
adoptimin e standardeve ndërkombëtare dhe lehtëson qasjen në financa të reja. Këto 
iniciativa gjenerojnë vende të reja pune dhe rritjen e vlerës së eksportit, duke ndërtuar 
kështu kompani më  të forta dhe më konkurruese. B2B për veshmbathje Maqedoni - BE 
pritet të bëhet një eveniment vjetor.  

Populli amerikan nëpërmjet USAID, që nga viti 1993 në Maqedoni ka investuar përafërsisht 500 
milion dollarë. USAID është duke implementuar projekte që nxisin investime, krijojnë vende pune, 
zvogëlojnë korrupsionin dhe përmirësojnë cilësinë  e arsimit në Maqedoni. Këto iniciativa 
mbështesin tranzicionin e Maqedonisë drejt një demokracie të qëndrueshme dhe integrim të 
suksesshëm në Bashkimin Evropian. USAID mundëson asistencë ekonomike dhe me njerëz në më 
shumë se 100 vende. Për më shumë informacion ju lutemi vizitoni faqen e internetit 
http://macedonia.usaid.gov. 
 
 
 
 
 
 


